
Որոշման 1-ին կետում «համաձայն» բառից հետո նշված «հատվածների» բառը 

փոխարինել  «հավելվածների» բառով: Համաձայն «Նորմատիվ իրավական ակտերի 

մասին» ՀՀ օրենքի 13-րդ հոդվածի 9-րդ մասի դրույթների՝ նորմատիվ իրավական ակտով 

հաստատվող կանոնները, կանոնադրությունները, կարգերը, ցանկերը, աղյուսակները և 

այլն ամրագրվում են (կամ ձևակերպվում են) նորմատիվ իրավական ակտի անբաժանելի 

մաս համարվող հավելվածների ձևով: Անհրաժեշտ է որոշմանը կից ներկայացված 

հատվածների վերևի աջ անկյուններում նշել «Հավելված 1 Հայաստանի Հանրապետության 

Շիրակի մարզի Աշոցք համայնքի ավագանու 2021 թվականի դեկտեմբերի 30-ի թիվ 16-Ն 

որոշման», «Հավելված 2 Հայաստանի Հանրապետության Շիրակի մարզի Աշոցք համայնքի 

ավագանու 2021 թվականի դեկտեմբերի 30-ի թիվ 16-Ն որոշման», «Հավելված 3 

Հայաստանի Հանրապետության Շիրակի մարզի Աշոցք համայնքի ավագանու 2021 

թվականի դեկտեմբերի 30-ի թիվ 16-Ն որոշման» գրառումները: Բացի այդ, որոշման մեջ 

ներառված չէ համայնքի ղեկավարի 2022 թվականի բյուջետային ուղերձը: Համաձայն 

«Հայաստանի Հանրապետության բյուջետային համակարգի մասին» ՀՀ օրենքի 31-րդ 

հոդվածի 6-րդ մասի դրույթների՝ համայնքի ղեկավարն ամփոփում է սահմանված ձևերով 

ներկայացված տվյալները և կազմում համայնքի բյուջեի նախագիծը, որը բաղկացած է 

համայնքի ղեկավարի բյուջետային ուղերձից և համայնքի բյուջեի մասին ավագանու 

որոշման նախագծից: 

Որոշման մեջ անհրաժեշտ է գրառել որոշման նախագծին կողմ, դեմ և ձեռնպահ 

քվեարկած ավագանու անդամների միայն ազգանունները (հիմք՝ «Տեղական 

ինքնակառավարման մասին» ՀՀ օրենքի 16-րդ հոդվածի 5-րդ մաս): 

 

Կատարող`  Նաիրա Մարտիրոսյան 

